
Si koray té gingn shanté
Li té fine fé dézord an paké
Li noré pou maziné
In lagon larkansièl dann milié
Pou di anou, dosi son do, arèt marshé
Arèt krazé, pilé tanpirkipé
Si koray té gingn slamé
Fonnkèr léspoir té fine shanté
Li noré pou souplingné
San barièr, inposib nazé
Barièr koray sé in protèksion
San barièr koray, na poin zoli lagon

Shanté Koray
Dopi volkan ziska bor la mèr
Sinturon mon granpèr lé tout koulèr
Blé turkoiz pou lo lagon
Vèr boutèy pou loséan
Blé turkoiz pou lo lagon
Vèr boutèy pou loséan

Refrain
Akout korayLarg son foutan
Akout la mèr Di son prièr
Akout koray Larg son foutan
Akout la mèr Di son prièr
Son kozman dann nout zorèy
Akout sa
In vag dolo dann solèy
Akout sa
Son léspas lé an danzé
Sa shanté ti koray-sa

Si koray té gingn kozé
Li té fine fé dézord an paké
Li noré pou rakonté
Maloya shagrin an pléré
Pou di dann son kaz, arèt dévidé
Tout la salté nout modèrnité
Si koray té gingn kriyé
Maloya la kolèr té fine dévidé
Li noré pou protézé
Résif koray pou Limanité
Dann nout ron biodivèrsité
Port atansion la vi siouplé

Refrain

Refrain

Si koray té gingn révé
Li té fine fé dézord an paké
Li noré gingn désiné
Zétoil-de-mèr an promié
Pou kri partou son kap-kap pou domin
Akoz mové laksion bann zétrumin
Si koray té lir dann kèr
Kozman marmay té fine anvoyé
Li noré dévir la limièr
Parol marmay sa lé sakré
Nout mèr, nout lagon i fo réspèkté
Lé konm loksizène pou nout foré

Refrain (x2)
Akout la mèr Di son prièr (x2)
Akout sa (x2)
Sa shanté ti koray-sa


